
1 Тақырып: Жер ресурстарын пайдалану және оның экологиялық мәселелері

Мақсаты: Топырақ жамылғысының деградациялану проблемасын оқып білу, ауыл шаруашылық экожүйелердегі аймақтық деградациялық процестерді анықтау және топырақ жамылғысын қорғау және санитарлық тазарту жүйелерімен танысу.

Жоспар:

1.1 Топырақ жамылғысының деградациялануы
1.2 Топырақ жамылғысын қорғау және санитарлық тазалау
1.1 Жер ресурстарын тиімді пайдалану дегеніміз оның өнімділігінің тұрақты прогрессивті артуы. Бірақ қазіргі уақытта ауыл шаруашылығын жүргізу жүйесі бұл талаптарға сай емес және топырақ жамылғысының деградациялануына жол береді. 
Топырақтың деградациялануы немесе құнарсыздануы (французша degradation – біртіндеп нашарлау) – негізінен адамның шаруашылық әрекеті әсерінен топырақ түзілу жағдайының өзгеріп, топырақ қасиеттерінің біртіндеп нашарлауы (гумус мөлшерінің азаюы, құрылымының бұзылуы, құнарлылығының төмендеуі). Ең соңында топырақ өзінің ресурс- және ортақұрау қызметін орындау қабілетінен айырылады. 
Топырақтың деградациялану құбылысын топырақтағы және экожүйлердегі топырақ жамылғысы мен процестердің бұзылу бағытына қарай жеті негізгі топқа бөлуге болады.
1 Топырақтар мен экожүйелердің биоэнергетикалық режимінің бұзылуы: 

- топырақтардың девегетациялануы (топырақтың өсімдік жамылғысынан айрылуы, соңынан оның жансыздануы); 

- топырақтың дегумификациялануы (топырақтың гумустан айрылуы);

- топырақтың азуы (почвоутомление) және таусылуы немесе жұтаңдауы (почвоистощение)  (топырақта ауыл шаруашылық дақылдарының бір түрін ұзақ өсіп-өндіру процесінің әсері).

2 Топырақ қабаттары мен топырақ кескінінің патологиялық жай-күйі: 

-топырақты әрекет ететін немесе жұмыс істейтін экожүйелерден шығарып алу және шығарып тастау (топырақтың өнеркәсіптік эрозиясы) (топырақтарды қалалар, ауылдық елді мекендер, жолдар, электр және байланыс жүйелері және т.б. алып қоюы); 

- су және жел эрозиясы (топырақтың дефляциясы) (топырақтың үстіңгі қабатының су және желдің әсерінен бұзылуы);
 - құрылымсыз куыстардың немесе кеуектердің пайда болуы және қабаттардың шамадан тыс тығыздалуы (топырақтың құрылымын жоғалтуы немесе ылғалды кезінде ауыр техникамен өңдеу барысында тығыздалуы (топырақтың «физикалық пісіліп жетілу» деңгейінен жоғары), қара топырақтардың қайта тұздануы, көне егістіктерде жыртылатын қабаттың астында тығыздалған қабаттың пайда болуы).

3 Су және химия режимінің бұзылуы: 

- топырақтардың құрғауы және шөлденуі (жалпы жер көлемінде мұздық дәуір кезеңінен кейінгі шөлдену процесінің нәтижесі, сонымен қатар адамның ойламай істеген іс-әрекеті); 

- селдік тасқындар мен көшкіндер (таулы аудандарда өсімдіктердің жойылу нәтижесі);

- топырақтардың қайта сортаңдануы (минералдарған немесе тұщы сулармен дұрыс суармалаудың нәтижесі);

- топырақтың табиғи және қайта қышқылдануы (топырақтың қышқылдылығы оның оңтайлы реакциясынан төмен, көптеген өсімдіктерге бұл көрсеткіш мына шамада: рН 5,5 - 8;

- топырақты шамадан тыс құрғату (құрғату шараларын дұрыс жүргізбеу нәтижесі).

4 Топырақтардың бөгендер суларымен басылуы, бұзылуы және сортаңдануы немесе тұздануы. Бөгендерді құру топырақ жамылғысын деградациялайтын теріс процестердің дамуымен бірге жүреді: жайылма және жайылма үстіндегі бірінші террасаларды судың басуы; жер асты суларының көтерілуі және топырақты су басуы; жиектердің сумен жайылу эрозиясы және атыраулардың сортаңдануы; сулар мен топырақтардың ластануы және содалық (сілтілік) сортаңдануы.

5 Топырақтардың ластануы және химиялық улануы:

топырақтың өнеркәсіптік ластануы (булар, аэрозольдер, поллютанттардың шаңдары немесе атмосфералық жауын-шашындармен еріген қосылыстарының топырақтың үстіңгі қабатына  тұну немесе шөгу нәтижесі);

топырақтардың ауыл шаруашылық ластануы (пестицидтерді дұрыс пайдаланбау нәтижесі, нормадан тыс дозада минералдық және органикалық тыңатқыштарды енгізу, мал шаруашылығы фермаларының қалдықтары мен ағындары);

топырақтың радиоактивті ластануы (топырақта табиғи немесе ядерлік жарылу, атом кәсіпорындарындағы апаттық шығарындылар, радиоактивтік материалдардың ағып кету нәтижесінен радионуклидтердің антропогендік жиналуы).

6 Көпжылдық мұздақтар таралған аудандар ландшафттарының бұзылуы. Бұл аумақтар антропогендік факторлардың әсеріне өте төзімсіз келеді. Реттелмеген көлік жүрісі, шамадан тыс мал жаю және басқа да процестер өсімдік жамылғысын бұзады, осыған орай мұзды қабаттар ериді, эрозиялық процестер дами бастайды, топырақ жамылғысы бұзылады.

7 Соғыс әрекеттерінен топырақтың бұзылуы.  Әскери техниканың жылжуы, соғыс құрылыстары, бомбалар мен снарядтардың жарылуы және т.с.с. топырақ жамылғысын деградациялайды, тіпті толық бұзуға әкеліп соғады. Ядерлік қаруды сынау және қолдану топырақты радиоактивті ластайды.
Солтүстік Қазақстанның далалық экожүйелірінде экологиялық қауіптілік жағынан бірінші орында дегумикация, топырақ эрозиясы және дефляция тұрады. Қара топырақтар мен қара қоңыр топырақтарда гумустың жылдағы жетіспеушілігі 0,5 – 1,0 т/га, бұл жағдай топырақтың барлық қасиеттеріне әсер етеді. 

Дала аумақтарында ағаш өсіру көрсеткіштері төмен болған жағдайларда топырақты кезкелген өңдеу тәсілі желдің сәйкесті жылдамдығында  эрозия болдырады да дефляцияға ұласады.
Екінші орында топырақтың азуы (почвоутомление) және таусылуы немесе жұтаңдауы (почвоистощение). Дәнді дақылдарды үзіліссіз ұзақ өсіп-өндіру нәтижесінде топырақта метаболиттер мен токсиндер жиналады, микроорганизмдердің бір типті түрлері, зиянкестер, аурулар және арам шөптер басым болады. Соңынан қарқынды химиялық ауыртпалықтар топырақты, суды, жәндіктерді, құстарды, биоөнімдерді және адамды улайды.
Үшінші орында құрылымсыз куыстардың немесе кеуектердің пайда болуы және қабаттардың шамадан тыс тығыздалуы. Дегумикациялану және топырақты қарқынды өңдеу оның құрылымын және сіңіру комплексін бұзады. Топырақтың үстіңгі қабатында топырақ қабықшасы пайда болады, ал 20-40 см-ден 80 см-ге дейін тым тығыздалған қабат қалыптасады. Осыған орай бұндай топырақта өсімдіктердің өніп-өсуі қиын жағдайларға тап болады. 

Сонымен қатар келешекте басқа да деградациялық процестер қарқынды байқала бастайды, олар қуаңшылық және шөлдену, қайта сортаңдану, қайта қышқылдану, химиялық ластану.

1.2 Топырақ ресурстарын сақтау және өндіру топырақты қорғау жүйелерін талап етеді. Оның құрамына ең бір маңызды ландшафтқұраушы және антропогендік объекттердің бірі ретінде саналатын топырақ болады да оны қорғау, жақсарту, нысаналы өзгерту және тиімді пайдаланудың кешенді шаралары кіреді. 

Бұл жүйе топырақты эрозиядан, ластанудан, тозудан қорғайды және бұзылған жердерді қалпына келтіру, топырақ құнарлылығын арттыру және оларды тиімді пайдалану шараларынан тұрады. Топырақты қорғау шараларын онымен шектескен орталар – су, атмосфера, өсімдік, жануарлар әлемінен бөліп қарауға болмайды. 
Топырақты қорғау жүйесінде ең басты орынды топырақты техногенез өнімдерінен сақтау болып саналады. Бұл қорғау жүйесі өндіріс технологиясы мен ұйымдастыру принциптерін толық жетілдіруге негізделген. Тұйықты технологиялық жүйелер құрау, қалдықсыз өндіріс ұйымдастыру топыраққа техногенез өнімдерінің түсуін кенет азайтады. Сонымен қатар ластанған топырақтарда техногенез өнімдерін детоксикациялау үшін жасалған тәсілдер қолданылады. Мысалы топырақтар ауыр металдармен ластағанда оларға әк, цеолиттер, иондыалмасатын шайырлар енгізу арқылы өсімдіктерге қолайсыз қосылыстарға айналдырады, кейде өте ластанған топырақтарға ауырметаллдарды жиатын өсімдіктерді отырғызады. 
Минералдық тыңайтқыштар мен пестицидтерді теңгермей пайдалану топырақтың химиялық ластануына әкеліп соғады. Бұндай ластанудан қорғау үшін агроорманмелиорациялық тәсілдерді қолданады, олар жыртылған жерлердегі ағындарға қарсы тұрады. 
Бұл жүйеде елеулі орын топырақты санитарлық қорғауға бөлінеді. Бұның құрамына топырақты таза емес заттардан, өнеркәсіп және тұрмыстық ақаба суларынан, сонымен қатар топыраққа жануарлар нәжістері мен микробиологиялық өндірістің аэрозолдерін түсуіне жол бермеуге арналған санитарлы-техникалық шаралардың комплексі кіреді. 
Тұрмыстық қалдықтармен топыраққа қауіпті микроорганизмдер – патогендік және улы түсуі мүмкін, олар ішек жұқпаларын болдырады, адамдар тамақтан уланады, жануарлар эпидемиялық ауруларға шалдығады, өсімдіктер уланады.
Топырақтың санитарлық жай-күйі оның өзін-өзі тазарту қабілетіне де байланысты. Топырақтың өзін-өзі тазарту уақыты патогендік микроорганизмдердің түрлеріне және олардың түскен жағдайларына байланысты болады. Мысалы топыраққа ақаба сулар тұнбасыман түскен сальмонеллдің барлық түрлері онда 120 күннен 250 күнге дейін тіршілік етеді, ал аскаристілер – 2000 күнге дейін. Ең қауіпті канцерогенді бензпиреннің өнеркәсіптік ластанудан топырақтың үстіңгі қабатына бірнеше рет түсуі шамамен 2 жылға бағаланады. 
Кейбір жайдайларда шамалы аумақ ластанғанда топырақты тазалау үшін химиялық дезинфекциялық құралдар (формалин, этилен оксиді және б.) қолдану ұсынылады немесе арнаулы пестицид препараттары.
Әдебиет: 1, с. 80 – 123; 2, с. 112 – 131; 3, с. 53 – 97; 6, с. 464 – 466; 15, 251-273 б.; 24, с. 82-96, 141-157; 25, 208-241 б; 27, 213-225 б.    
Бақылау сұрақтары:

1 Топырақ жамылғысының экологиялық деградациялануы дегеніміз не?

2 Топырақтың деградациялану құбылыстарының негізгі топтарын атаңыз.

3 Топырақтың деградациялануының аумақтық процестеріне сипаттама беріңіз.

4 Топырақты қорғау жүйесінің негізгі міндеттері. 
5 Техногенез өнімдерімен ластануға қарсы қандай жұмыстар жүргізіледі?

6 Топырақты ластанудан санитарлы қорғау ретінде қандай шаралар қолданылады?
2 Тақырып Органикалық тыңайтқыштарды пайдаланудың экологиялық проблемалары

Мақсаты: органикалық тыңайтқыштар түрлеріне экологиялық баға беріңіз; қоршаған ортаны органикалық тыңайтқыштармен ластау жолдарын белгілеу және төмендету жолдарын анықтау. 
Жоспар:
        2.1 Органикалық тыңатқыштарды экологиялық тұрғыдан бағалау
         2.2 Органикалық тыңайтқыштарды дайындау және сақтаудың экологиялық принциптері
2.1 Органикалық тыңайтқыштар ауыл шаруашылық ландшафттарындағы агроэкожүйелерге әсер ететін факторлардың ең басымдысы болып саналады. Топырақтарға оларды енгізгенде гумус мөлшері артады, физикалық және физико-химиялық қасиеттері, су-ауа, микробиологиялық және қоректік режимдері жақсарады. Жалпы топырақ жамылғысымен агроэкожүйелердің қолайсыз әсерлерге деген тұрақтылығы артады. 
Сонымен бірге органикалық тыңайтқыштар агроценоздарда экологиялық қауыртпалықтардың қатерлі көзі болып саналуы мүмкін.  Ең бірінші бұл жағдай олардың жоғары дозаларын пайдалануға, екіншіден дайындау және енгізу технологиясына байланысты болады. Сондықтан аймақта пайдалынатын тыңайтқыштардың экологиялық бағасын білу керек. Олардың түрлеріне мыналар жатады: сидераттар (жасыл тыңайтқыш), сабан, жартылайшіріген көң (төсенішті көң), төсенішсіз көң (сұйық) және құс саңғырығы.
Жоғарыда келтірілген қатарда экологиялық тұрғыдан ең қауіпсізі болып жасыл тыңайтқыш саналады, үйткені олардың вегетациялық кезеңі үлкен емес (до фазы цветения включительно), арнаулы дайындау технологиясы жоқ, тек тасымалдау және топыраққа тез енгізу. Егер олар топыраққа ешқандай енгізілмей топырақтың бетін жабатын материал ретінде пайдаланылса, олар оны жел және су эрозиясынан қорғайтын экологиялық фукцияны атқарады.   Жасыл тыңайтқыштың тағы бір экологиялық артықшылығы оның регламенттелген дозасы болмайды. Әдеттегіше топыраққа өнімнің бар жасыл массасы енгізіледі, ол ауа райына байланысты 65-тен 350 ц/га-ға дейін құбылады. Бұндай мөлшермен топыраққа 32-150 кг органикалық түрдегі азот мөлшері түседі және қоршаған ортаны нитратты азотпен ластамайды. 
Сабан да экологиялық тұрғыдан қауіпсіз органикалық тыңайтқыш болып саналады, себебі ол да жасыл тыңайтқыш сияқты технологиялық артықшылықтарға ие болған: өсіп-өнген жерде бар өнімі енгізіледі, тасымалдау керек емес, дайындауда арнаулы техниканы қажет етпейді. Сонымен қатар енгізу дозасы да регламенттелмеген және шамамен 1,0-2,0 т/га. Сабанды негізінен көктемде ылғалды буланудан сақтау және жағылыстыруды арттыру үшін жабу материалы ретінде пайдаланады. Дегенмен сабанды ұзақ мезгілде пайдалану химиялық ауыртпалықтарды туғызады да агроценоздардағы экологиялық жағдайды шиеленістіреді. Үйткені бұндай жағдай әртүрлі аурулармен зақымданған (тат кесілі-ржавчина, саңырауқұлақ аурулары) сабанды пайдаланғанда байқалады, соңынан фунгицидтерді қолдану керек болады. Сонымен қатар зиянды жәндіктердің популяциясы және арам шөптер саны артады. Сабанды енгізіуге байланысты азотпен қоректену режимі нашарлайды да азот тыңайтқыштарын енгізу қажеттілігі туады.
Экологиялық қатарда үшінші тұрған төсеніш көңі, ол топырақты қорғау егіншілік жүйесінде жартылай шіріген түрде пайдалынады және көптеген экологиялық проблемаларды шешеді. Мысалы көңді қопсыған немесе қопсыған-тығыздалған тәсілмен дайындау кезінде әртүрлі аурулардың қоздырғыштары және арам шөптер тұқымдары зиянсыздандырылады. Көңнің экологиялық тұрғыдан қауіпсіз дозалары: дәнді дақылдар үшін 20-30 т/га, отамалы және көкөніс дақылдары - 40-60 т/га, ал органикалық азоттың 100-300 кг/га қоршаған орта объектерін ластамайды. Қазіргі кезде көңнің енгізу технологиясы біздің аймақта аса жетілдірілмеген деуге болады. Дегенмен көңді енгізу алғы дақылдары, дозасы және енгізу кезеңі анықталған деуге болады. 

Құрамындағы ауыр металлдар мөлшеріне қарай көң ластаушы заттарға жатпайды (1 кесте).
1 Кесте – Органикалық тыңайтқыштардағы ауыр металлдардың орташа мөлшері, мг/кг құрғақ массада (Войтович бойынша, 1998)
	Тыңайтқыш
	РЬ
	Zn
	Си
	Cd
	Ni
	Cr      

	Көң,   75 % ылғалдылығы
	2,9
	12,1
	2,4
	1,1
	8,8
	9,3

	Органикалық тыңайтқыштар, орташа есеппен
	6,6-15
	15-250
	2-60
	0,3-0,8
	7,8-30         5,2-55


Дегенмен ауыр металлдардың елеулі мөлшері топыраққа төсеніш көңімен түсуі мүмкін. Бұл жағдай көңдегі ауыр металддар мен улы элементтердің жоғарғы мөлшеріне емес олардың жоғарғы (минералдық тыңайтқыштармен салыстырғанда) енгізу дозасына байланысты. Әдеттегіше жалғыз көңді енгізбей, оны шымтезек және басқада компостармен енгізеді, ал шымтезек ауыр металлдар жинаушы және үлкен дозада (100 т/га-дан артық)  енгізгенде оның жыртылу қабатындағы деңгейі бірсыпыра артады. 

Былайша айтқанда агрохимиялық және санитарлы-гигиеналық нормаларын орындағанда жартылай шіріген көң экологиялық жағынан толық қауіпсіз деп айтуға болаады. 
Сұйық немесе төсенішсіз көң жартылай шіріген көңге қарағанда экологиялық жағынан проблемді органикалық тыңайтқыш деп санауға болады. Қазіргі уақытта фермада малдарды төсенішсіз ұстағанда жартылай сұйық көң (ылғалдығы 90%-ға дейін), сұйық (ылғалдығы 90 – 93%) және көң ағындары  (ылғалдығы 93% артық) алынады және қажет болғанда оны зиянсыздандырады.  Бірақ қазіргі уақытта төсенішсіз көңді зиянсыздандырудың арзан және тиімділігі жоғары тәсіл табылмаған. Жалпы мынандай тәсілдер ұсынылады: қоймаларда 1 жылға дейін ұстау; көңді қатты және сұйық фракцияларға бөлу және соңғысын батырылатын жанарғы (оттық) немесе электрогидравликалық соғу  арқылы зиянсыздандыру; күшті аэрация және сумен сұйылту арқылы биологиялық тазарту жүргізу; хлорлау; булату қондырғыштарын қолдану. Ең арзан тәсіл хлорлау, бірақ ұтымдылығы шамалы. 
Төсенішсіз көңді пайдалану технологиясы да көптеген экологиялық проблемалар жасайды. Қыста топырақтың үстіңгі қабатына енгізу немесе шашу кең тараған тәсіл, бірақ ол ағынға әкеліп соғады және қоршаған ортаны ластайды, ал аммиакты азоттың шығыны енгізілген мөлшерінен 95%. Енгізу мезгіліне байланысты төсенішсіз көңдегі жалпы азоттың шығыны да өте жоғары деңгейде және 30 - 50% шамасында кейде одан да жоғары. Сондықтан қоршаған ортаны қорғау жағынан көңді топырақ ішіне енгізу өте тиімді немесе оны топырақ үстіне шашқаннан кейін дереу енгізу керек. 
Экологиялық жағынан қауіпсіз дозалар: дәнді дақылдар үшін – 30 – 50 т, өнімділі жоғары отамалы дақылдар үшін - 100 – 150 т/га. Көңнің әртүрлі ылғалдылығын ескере отыра азоттың дозасын айтқан дұрыс болады, үйткені оларды шамадан тыс енгізу жер асты суларын ластайды және өсімдік шаруашылығы өнімдеріндегі нитраттар мөлшері ШРК деңгейінен артады. Жалпы енгізілген азот мөлшері 120-дан 300 кг/га-ға дейін болуы мүмкін. Төсенішсіз көңді санитарлы-гигиеналық тұрғыдан көкөністерде қолдануға болмайды.

Экологиялық тұрғыдан ең қауіпті органикалық тыңайтқыш болып құс саңғырығы саналады.  Бұл жағдай оның инфекциялық ауруларды, патогендік микроорганизмдерді (сальмонелла) жұқтыру және ауыр металлдардың жоғарғы мөлшерімен байланысты. Ауыр металлдардың  болуы азықтандыру кезінде рациондарға микроэлементтерді қосумен байланысты, соңынан олар саңғырыққа көшеді және онымен бірге топыраққа, ауыл шаруашлығы өнімдеріне түседі. 

Құс саңғырығын дұрыс пайдаға асыру-утилизация құс фабрикасы маңында қоршаған ортаны қорғауды қамтамасыз етеді. Мысалы жас төсенішсіз құс саңғырығын жоғары температурада (600-800 °С) тез кептіруге болады, соңынан оны тасымалдау, ұзақ мерзімге сақтау жеңілге түседі, тіпті оның жаман исі де болмайды. 

Құс саңғырығын пайдаға асырудың ең жақсы тәсілі оны тыңайтқыш ретінде экологиялық тұрғыдан қауіпсіз дозаларда пайдалану. Көкөніс дақылдар мен картопке таза кептірілген құс саңғырығын 1-2 т/га дозада қолдануға болады, ал шикі құс саңғырығын негізгі тыңайтқыш ретінде 4-10 т/га мөлшерінде пайдаланады. 

2.2 Органикалық тыңайтқыштарды пайдалануда қоршаған ортаны ластаудың ең негізгі себептері болып оны ұйымдастыру формаларының кемшіліктері, сонымен қатар тасымалдау, сақтау, енгізу процесінде жетілдірілмеген технологияларды қолдану болып саналады. 

Сонымен қатар органикалық тыңайтқыштарды ауыспалы егістерде және жекеленген дақылдарда енгізуде агрономиялық технологияларын орындамау және тыңайтқыштарды дайындауда олардың химиялық, физикалық және механикалық қасиеттерін жетілдірмеу деуге болады. Қоршаған ортаны ластауда жоғарғыда аталған бағыттардың ең негізгі себептерінің бірі болып органикалық тыңайтқыштарды сақтау және дайындау деп мойындау керек, әсіресе төсенішсіз көңді. 
Сұйық көңді пайдаланудың экологиялық аспектері. Мал шаруашылығының кешендері – қоршаған ортаға теріс әсер ететін күшті факторлардың бірі, себебі оларда төсенішсіз көң мен көң ағындарының орасан зор мөлшері жиналады. Сонымен бірге микробты және жалпы ластау жағынан топырақ жамылғысы мен қар жамылғысын табиғи ластаудан 8-10 есе артық. Топырақты, қар жамылғысын, жергілікті су ағындарын биогендік элементтермен ластау мал шаруашылығы фермалары мен кешендерімен шектесіп жатқан ауыл шаруашылық алқаптарындағы дақылдар фитомассасының сапалық көрсеткіштерін өзгертеді. 
Мал шаруашылығы кешендеріндегі (сүт өндіру бағытындағы) сұйық көңді ең ұтымды пайдалану бағыты болып суармалау алқаптарында экологиялық жағынан қауіпсіз технологиялық схема (көңді жаңбырлатқыш жабдықтар, роторлы шашқыштар, жай шашқыштар арқылы енгізу немесе шашу) бойынша пайдалану саналады. 
Мал шаруашылығы фермалары мен кешендерін тұрғын үйлер мен елді мекендерден санитарлы-қорғау белдемдері бөліп тұрады (2 кесте).
2 Кесте - Мекендеу белдеміне дейінгі санитарлы-қорғау аймағының ені

	Кәсіпорындар мен объектер
	Белдемнің ені, м

	Ірі қара малдар фермалары (сүт және ет өндіру; төл малдар мен бойдақ малдарды өсіру):
-
1000 басқа дейін
-1000...5000 бас
-
5000 бсатан артық
	300
500
1000

	Шошқа фермалары:
-
жылына 12 мың. Басқа дейін
-
жылына 12...54 мың бас
-
жылына 54 мың бастан артық
	500
1200
2000

	Құс фермалары:
-
жылына 100 мың-ға дейін жұмыртқалайтын тауықтар және 1 млн.-ге дейін бройлерлер
-
жылына 100. ..400 мың-ға дейін жұмыртқалайтын тауықтар және 1...3 млн.-ге дейін бройлерлер

- 400 мың-ға дейін жұмыртқалайтын тауықтар және 3 млн.-нен артық бройлерлер
-
более 400 тыс. кур-несушек и более 3 млн. бройлеров
	300

1000

1200

	Сұйық шошқа көңін өңдеуге арналған құрылыстар (жылына 12-ден  54 мың басқа дейін)
	500...1500

	Сол сияқты ірі малдардың көңіне
	300... 1000

	Сұйық көң қоймасы (ащық)
	500...2000

	Өңделген көңнің сұйық фракциясының қоймасы
	500

	Компостар, көңнің қатты фракциясы мен төсенішсіз көңді карантиндеуге арналған алаңдар
	300


Әдебиет: 2, с. 183 - 197; 3, с. 171 - 189; 12, с. 184 - 187; 21, 184-185, 276-277б. 
Бақылау сұрақтары:
1  Жасыл тыңайтқыштарды экологиялық бағалау.

2  Сабанды экологиялық бағалау.

3  Төсеніш (жартылай шіріген) көңін экологиялық бағалау.

4  Төсенішсіз көңді экологиялық бағалау.

5  Құс саңғырығын экологиялық бағалау.


6  Органикалық тыңайтқыштарды енгізу технологиясын экологиялық бағалау.

7  Органикалық тыңайтқыштарды сақтау технологиясын экологиялық бағалау.

8  Мал шаруашылығы кешендерінің санитарлы-қорғау белдемдері.
3 Тақырып Егістік агробиоценоз және ауыл шаруашылық алқабы ретінде

Мақсаты: Егістік агробиоценоз және ауыл шаруашылық алқап ретінде екендігімен танысу: фотоавтотрофтар, гетеротрофтар бірлестіктері, арам шөптер және олармен күресу шаралары, агробиоценоздың зиянкестері және аурулары.
Жоспар:

3.1 Егістік ауыл шаруашылық алқабы және экожүйе ретінде
3.2 Фотоавтотрофтар (продуценттер) бірлестіктері. Ауыл шаруашылық дақылдары. Арам шөптер және олармен күресу шаралары
3.3 Гетеротрофтар бірлестіктері. Ауыл шаруашылық дақылдарының зиянкестері және олармен күресу шаралары. Ауыл шаруашылық дақылдарының зиянкестерімен күресу үшін табиғи жыртқыштарды пайдалану
3.4 Дәнді дақылдардың аурулары және олармен күресу шаралары
3.1 Егістік деп ауыл шаруашылық дақылдарын өсіп-өндіруге пайдалынатын немесе осыған арналған ауыл шаруашылық алқаптарын айтады. Егістіктің рөлін асыра бағалау өте қиын мәселе. Ол құрлықтың тек 10% ала отырып адамзатқа қоректік өнімдердің 88% береді. 

Қазақстан Республикасы Жер кодексінің 97 бабынада былай делініп жазылған: «Егістік – жүйелі түрде өңделетін және көп жылдық шөптердің егістігін қоса алғанда, ауыл шаруашылығы дақылдарының егістігіне пайдалынатын жер учаскелері, сонда-ақ сүрі жер. Алдын ала егілетін дақылдардың егістігі орналасқан (үш жылдан аспайтын уақыт аралығында), түбегейлі жақсарту мақсатында жыртылған шабындықтар мен жайылымдардың жер учаскелері, сондай-ақ бақтардың егіске пайдалынатын қатар аралығы егістікке жатпайды». Егістікке құнарлығы жағынан жақсы топырақтар бөлінеді. Ал топырақтың ауыл шаруашылығы өндірісіндегі, экологиядағы және биосферадағы рөлі туралы біз бұдан бұрын қарастырған болатынбыз. Адам егістікті өңдей отыра топырақтың қасиеттерін онда өсіп-өнетін дақылдардың талабына сай және одан  сапасы жақсы жоғары өнім алуға тырысады.  

Агробиоценоз немесе агроэкожүйе ауыл шаруашылық өнімдерін өндіру мақсатымен адам үнемі реттеп отыратын жасанды (егсітік, жайылым, бақ, жүзімдіктер, т.б.), тұрақсыз экожүйе.

 Қазіргі кезде агробиоценоздар дүние жүзіндегі жер ресурсының 30%-ын, соның ішінде егістік жер – 10%, шабындықтар мен жайылымдар – 20%-ын құрайды.  
Табиғи биоценоздардан агробиоценоздардың айырмашылығы бар: мұнда тірі организмдердің әртүрлілігі күрт төмендеген түрлер жасанды сұрыптау арқылы реттеледі, өзін-өзі реттеудің әлсіз байқалатын механизміне ие. Бұлардың табиғи экожүйелермен салыстырғанда биологиялық өнімділігі жоғары болады. 

Сонымен қатар онда кезкелген табиғи биоценоздар сияқты продуценттер-фотоавтотрофтар бар, оларға адам өндіретін өсімдіктерден басқа арам шөптер де өсіп-өнеді және олар биоәралуандылығын дамытуға және агробиоценоздың тұрақтылығын арттыруға тырысады. Бірақ олар адамға жау болып саналады сондықтан оларды міндетті түрде құрту керек. Егістікте бірінші реттегі консументтер - жабайы өсімдіктермен қоректенетін жануарлар де бар, олар табиғатта заттар айналымында қажетті буын, бірақ адамға зиянкестер болып саналады да олармен әр түрлі  күресу керек. Сонымен қатар міндетті құрауыш болып екінші реттегі консументтер – жыртқыштар саналады, олардың көбі ауыл шаруашылығы дақылдарының зиянкестерін жояды және бұл тұрғыдан адамға пайда әкеледі. Бірақ өсімдіктерді қорғаудың химиялық тәсілдерін пайдалана отырып адамдар пайдалы жәндіктерді де жояды, олардың санын азайтады, осыған орай өсімдіктерді қорғаудық химиялық тіәсілдерін де көп қолданады. Биоценоздың құрауышы ретінде топырақты мекендейтін, өсімдіктердегі немесе олардың ішіндегі микроорганизмдер де қатысады. Өсімдіктерді мекендейтін көптеген микроорганизмдер оларға ауру жұқтырғыштар болып саналады, сондықтар олармен күресу шараларын қолдану керек.  

Осыған орай егістіктің түрлер әртүрлілігі күрт төмендеген, тұрақтылығы төмен агробиоценоздарының өнімділігін сүйемелдеу үшін адамға қосымша өндіріс шығындары талап етіледі. Адамның көмегінсіз егістік агробиоценоз ретінде тіршілік ете алмайды. 

Егістік күрделі агробиоценоз болып саналады және төменгі деңгейдегі бірнеше агробиоценоздардан тұрады, оларға егістік аумағындағы жекеленген ауыспалы егістердің агробиоценоздарын жатқызуға болады. Ауыспалы егістердің типтері мен түрлері де көп және олардың әрқайсысы өзінің агробиоценозын құрайды. Ауыспалы егістің жекеленген танаптарының, жекеленген ауыл шаруашылығы дақылдарының, бақтар мен жидектілер, көкөніс дақылдары және т.б. агробиоценоздары болады. Бірақ бұл қурста біз тек агробиоценоз ретінде егістікті қарастырамыз. 

3.2 Солтүстік Қазақстанның жыртылатын жерлерінде өсіп-өндірілетін өсімдіктер түрлерінің құрамы өте кедей. Олардың негізгі үлесі астықты немесе дәнді дақылдар  – жаздық бидай, арпа, сұлы, тары, қарақұмық үлесіне келеді, жалпы олардың егістік көлемінен үлесі 70 және одан да артық пайыз болады. Сонымен бірге ең көп өндірілетін жаздық бидай. Дәнді бұршақтылар ішінде аздаған мөлшерде асбұршақ және ноқат өндіріледі. Майлы дақылдардан сол сияқты аздаған мөлшерде күнбағыс және рапс. Сонымен қатар егістік аумағында мал азықтық дақылдар – жүгері сүрлемге және көк жемшөпке, бір жылдық шөптер (судан шөбі, итқонақ-могар, мал азықтық тары, бұршақты-сұлы қоспасы) және көп жылдық шөптер (еркекшөп-житняк, мықын-кострец, түйежоңышқа-донник). Егістіктің 15-тен 25%-ға дейін көлемін пар танаптары алып жатады, онда жыл бойы дақылдар себілмейді және арам шөптермен күресу, топырақта ылғал мен қоректік заттар жинау үшін пайдалынады. 
Ауыл шаруашылық өндірісіне қолайсыз фактордың бірі болып арам шөптер саналады. Солтүстік Қазақстан агроценоздарының арам шөптер ассоциациясында олардың келесі топтары кездеседі:

1 Бір жылдық жаздықтар, қыстап шығатындар, күздіктер, олар толық даму циклін  бір жылда аяқтайды, тек тұқымдарымен ғана көбейеді.

2 Екі жылдықтар, бұл топтың өсімдіктері өздерінің толық даму циклін екі жылда аяқтайды, тұқымдарымен көбейеді.

3 Көпр жылдықтар – тамырсабақтылар, атпатамырлылар, кіндіктамырлылар-стержнекорневые және басқалар, тұқымдары және жер астындағы органдарымен көбейеді.

4 Карантиндік арам шөптер.

Біздің өңірде дәнді дақылдарды өндіруде салалы және көп тараған арам шөптер: далалық сары қалуен, егістік қалуен, далалық шырмауық, татар ақсүттігені, қара құмық түрлері, ақ гүлтәжі, қара сұлы, тары сымақтылар және басқалар.

Арам шөптер мәдени өсімдіктерге қарағанда жарық, су, қоректік элементтер үшін бәсекелестік күреске өте бейімделген және тіршілікке икемді келеді. 
Арам шөптермен күресу амалдары мен тәсілдері танаптың ластану типіне байланысты болуы керек.

Аз жылдықтардың вегетация кезеңі қысқа және мәдени өсімдіктерді орғанға дейін тұқымданып үлгереді және топыраққа шашылады. Бір жылдық жаздық ерте пісетіндер ішінде ең зияндысы және жоюы қиынға түсетін қара сұлы.

Жаздық кеш пісетіндер ішінде ең зияндысы жабайы және тауық тарысы және гүлтәжі түрлері. Олардың көбеюі жоғары дәрежеде болады, тұқымдары топырақтың үстінен өне береді. Бұл арам шөптердің жаппай өскіндері мәдени астық тұқымдастардан кеш шығады.

Көпжылдық тамырсабақтылар – жатаған-пырей, бұтақты бидайық-острец тұқымдарымен және вегетативтік органдар – көптеген бүршіктері бар тамырсабақтылар арқылы көбейеді. Тамырсабақтыларды бөлшектеу (топырақты механикалық өңдеу кезінде) бүршіктерді оятады да олардың өсіп-өнуін ынталандырады. Тамырсабақтылардың кесінділері жақсы ұласып өседі, ұзындығы 5 см бүршіктен жаңа өсімдік пайда болады. 
Көпжылдық атпатамырлы арамшөптер тұқымдық өнімділігі жоғары болғандықтан тамыр жүйелеріндегі бүршіктердегі тамыр өскінділері арқылы көбею потенциалы да жоғары келеді. Егер жер астындағы органдарының өсуіне және оларда пластикалық заттардың жиналуына жол бермесе олардың өркендерінің қалыптасу қабілеті де кенет төмендейді. 
Атпатамырлылар ішінде ең зияндысы күрең у кекіре-горчак розовый, ол карантиндік арамшөпке жатады. Бұл өсімдік ауыл шаруашылық малдарына улы келеді, тамыр жүйесі токсиндер шығарады, олар мәдени өсімдіктердің өсіп-өнуін тежейді. Құтаю-выживаемость жағынан ең берік өсімдік болып саналады, тұқымдарымен, бірақ негізінен тамыр өркендері арқылы көбейеді. Негізгі вертикалды тамыры 3-5 м-ге жетеді, одан вегетаивті көбейетін бүршіктері бар горизонталды тамырлар таралады. Күрең у кекіреге қарсы комплекстік (агротехникалық және химиялық) шаралар қолдану керек және оны кемдегенде үш жыл жүргізу керек. 
Арамшөптердің барлық түрлерімен күрес жүргізу пар танабынан басталады, онда механикалық және химиялық өңдеулер жүргізеді, содан кейін қажеттілігі болса ауыл шаруашылығы дақылдарының егістерінде жалғастырады.  
3.3 Агробиоценоздардағы гетеротрофтар бірлестігі бірінші және екінші реттегі консументтер болып келеді.  

Бірінші реттегі консументтер – шөпқоректі жануарлары, егістікте алынатын жемшөппен қоректенетін аздаған үй жануарларымен қатар ауыл шаруашылығы дақылдарының зиянкестер тобының көптеген түрлері кездеседі.  

Біздің өңірде өнімге үлкен зиян келтіретін негізгі фитофагтарға жататындар: дән сұркөбелегі, гессен және швед шыбыны, астық жолақ бүргесі және сабақ бүргелері, бидай бітесі-пшеничный трипс, астық гүл кенесі, сүлірше қоңыз-пьявица, обыр шегірткелер-саранчовые, зиянды қандалалар, биттер-тли, цикадалар (жегілер)-цикадки, астық егеушыбындары-хлебные пилильщики, қойма кенесі – бұлар бәрі жәндіктер. Егіс зиянкестеріне кеміргіштертер де жатады: тышқандар, саршұнақтар-суслики, суырлар-сурки, араламандар-хомяки және б.
Зиянкестермен күресуде фитосанитарлық жағдайларды бақылау және қорғау шараларын бағалай білмеу қауіпті ауыртпалықтарға, тіпті өнімді мүлде құртуға әкеліп соғады. Мысалы бір дән көбелегі өзінің өсу барысында орташа есеппен 35-40 дәнді құртады. 
Зиянкестік жәндіктер белгілі бір жағдайларда аздаған уақыт ішінде ауу немесе көшу және көбею арқылы егістерді жайлайды, сонымен қатар қоймаларда көбейеді және елеулі зиян келтіреді. 
Фитофагтар саны мен зияндылығына көптеген факторлар әсер етеді, дегенмен негізгілері өсіп-өндіру технологиясы және күн райлары. Зиянкестермен күресуде жекеленген агротехникалық шаралар мәдени өсімдіктерді қорғау проблемасын шешеді, сонымен қатар мезгіл-мезгіл химиялық тәсілдерді – инсектицидтер нысаналы түрде пайдалану қажеттілігі туады.

Өсімдіктерді зиянкестерден қорғауда және олардың табиғи жаулары, ылғыйына агроценоздарда болатын – екінші реттегі консументтер –жыртқыштар, паразиттер, антагонистерді пайдаланады. 
Өсімдіктерді биологиялық тәсілмен қорғау зиянкестердің және агробиоценоздағы олардың жауларының биологиясын терең және көп жақты зерттегенде табысты болады.  Осыған орай олардың агробиоценоздағы байланыстары, сандары және олардың сыртқы ортаның әртүрлі факторларының әсерінен популяцияларында өзгеруі анықталады. 
Бұл жағдайдағы ең негізгі зағдылық: зиянкесті организмдердің көбеюін басу үшін маңыздысы олардың табиғаттағы жаулары, олар биологиялық факторлар кешенінде реттеуші шамамен қайта байланысы бар табиғи санды реттеушіге жатады. Сондықтар энтофагтарды ұтымды қорғау (оларды өсіру және табиғатқа қосымша қарқынды шығару) агробиоценоздағы бұзылған биоценотикалық байланыстарды белгілі бір дәрежеде қалпына келтіру және зиянкесті организмдерді реттеуде көмектеседі.

Өсімдіктер зиянкестерінің табиғи жауларына омыртқалы жануарлар мен микроорганизмдердің көптеген түрлері жатадлы. Оларды барлығы бірімен бірі биотикалық қарым-қатынастар кешенімен байланысқан, олардың ішіндегі биологиялық тәсілде мына заңдылықтар маңызды: жыртқыштық, паразитизм және антибиоз.

Жыртқыш әдеттегіше үлкен келеді және тіршілік ету процесінде көптеген мөлшерде жейді. Өсімдіктер зиянкестерін жейтін жыртқыштар ішінде қосмекенділерден бастап сүтқоректілерге дейінгі омыртқалы жануарлардың көптеген түрлері, сонымен қатар омыртқасыздар – жәндіктер, кенелер, жарғаққанаттылар-перепенчатокрылые және б. бар.

Бауырымен жорғалаушы-пресмыкающиеся зиянкестермен қабыршақтылар отрядтарының үш тұқымдастыларының өкілдері қоректенеді, жәндіктерді жояды.  

Дала және шөлейт аудандарында тышқансияқты кеміргіштерді сарыбауыр қарашұбар жыландар жояды.

Мәдени өсімдіктерді қорғауда құстардың рөлі аса маңызды. Басқа түрлерден құстардың маңыздылығы олардың тез әрекет жасаушылыжылжымалығы. Құстар жәндіктермен қатар кеміргіштерді де құртады. 
Құстар ішінде негізінен жәндіктермен торғай отрядына жататындар қоректенеді. 
Далалы, шөлейт және шөлді аудандарда зиянкес кеміршілерді құртуда аса маңызды рөлді құстар атақарады. Сарышұнақтар мен тышқандарды күндізгі ірі жыртқыштар аулайды. Тышқансияқты кеміргіштерді жапалақтар құртады. Мысалы австралиялық жапалақ-сипуха жылына 1400-ге дейін тышқан, 140-150 егеуқұйрық, 10 жарғанат, сонымен қатар 400-ден артық ұсақ құстар мен басқа да жануарларды құртады. Ақтұмсық қарға заузақоңыз-майский жук, шыртылдақ-щелкун, қызылшаның бізтұмсық қоңыздарымен қоректенеді. Бұлар қауіпті және улыхимикаттармен жойылуы қиынға түсетін зиянкестер. Бір ақтұмсық қарға топырақтан жылына зауқоңыздың 8000 артық балаңқұртын-личинка қазып алып жейді.
Егіншіліктің далалы аудандарында орман жолақтарын жасау және олардың құрамына жидекті бұталар түрлерін енгізу құстардың ауыл шаруашылығына деген көмегін арттырады.  
Жәндіктер және кеміргіштермен көптеген сүткоректілер қоректенеді. Бірақ олар шектелген аумақта таралған және саны өте шамалы келеді, сонымен бірге олар шалғындар мен шабындықтарға зиян келтіреді. Оларға жататындар: аққалақ, борсықтар.

Жырқыштар буынаяқтылар – жәндіктер мен кенелер. Ауыл шаруашылығына пайдалылары жәндіктер мен кенелерді қорек ететіндер. Сона-слепняк тұқымдастарының өкілдері бітелер, ұсақ жұлдызқұрттар, өрмекші кенелер, алма күйе көбелегі және б. белсенді құртады. Қалқангерлер-щитники тұқымдастар түрлері 100-ден астам жәндіктер түрлерін жояды. 
Қоңыздар отрядында мәдени өсімдіктерді қорғауда пайдалылары ызылдақ қоңыз, стафилиндер,  нарывниктер тұқымдастары. Ханқызының тек бітелерді құртатыны көпке белгілі. 
Пайдалы жануарлар ішінде ең танымалысы құмырсқалар, олар тірі және өлі жәндіктермені, бітелердің тәтті шығарындыларымен, саңырауқұлақтармен қоректенеді.

Шыбындар, паразитті кенелер ішінде де пайдалы жәндіктер бар. 
3.4 Егістіктегі ауыл шаруашылық өсімдіктерін көптеген ауру жұқтырғыштық микрорганизмдер мекендейді. Солтүстік Қазақстанда бидайдың ең көп тараған және зиянкесті аурулары болып тозаңды және қатты қаракүйе, тамыр шірік, қоңыр және сабақты тотбасуы, жапырақтардың септориозы. Арпа тозаңды, тасты қара күйе, тамыр шірік, сабақты тотбасуы және жапырақтың гельминтоспориозды теңбілділігімен зақымданады. Бұл аталған аурулардан шығындар 15-20% және одан артық болады. Кейбір жылдары астықтылардың карликті болуы және қуыршақтануы байқалады, олардың қоздырғыштары вирустар, арпаның жолақты бактериозы, масақтың фузариозы және б. 
Аурулардың таралуын және дамуын шектеу үшін фитосанитарлық шаралар мен агротехникалық тәсілдер кешенін жүзеге асыру керек, ал қажетті жағдайда өсімдіктерді химиялық қорғау құралдарын қолдану керек. 

Егер аурулардың қоздырғыштары өсімдік қалдықтарында және топырақта сақталған жағдайда бұл аурулардың көпжылдық динамикасын фитосанитарлық алғы дақылдарды, егіс егу мезгілін және себу нормасын сұрыптау арқылы реттеуге болады.   Сонымен қатар ылғалмен қамтамасыз ету режимін реттеу арқылы зиянкестігін төмендетуге болады. 
Инфекцияның көзі тұқымдар болғанда экономикалық жағынан ең тиімдісі оны дәрілеу.

Аурулар көзі болып ауа саналғанда жоғарыда көрсетілген тәсілдер тиімді емес, ең тиімдісі егістерді фунгицидтермен өңдеу. Химиялық өңдеудің оңтайлы кезеңі аурудың жаппай таралуының басы. 
Егістік агробиоценоздарында ауру тарататын микроорганизмдерден басқа пайдалылары да бар.  Көптеген микроорганизмдер организмдердің басқа түрлерін жоятын немесе олардың өсуін тежейтін органикалық заттар шығарады. Бұндай заттар антибиотиктер деп аталады.

Антибиотиктер медицина мен ветеринарияда кеңінен пайдалынады, сонымен қатар өсімдіктер ауруларын тарататын қоздырғыштармен күресу үшін пайдаланады. Өсімдік шаруашылығында химиялық құралдарға қарағанда – фунгицидтер антибиотиктерді пайдаланудың көптеген артықшылығы бар. Антибиотиктер өсімдіктердің органдары мен тканьдарына жеңіл кіреді, баяу инактивизацияланады, қолданылған дозаларының өсімдіктерге деген теріс әсері болмайды, сонымен бірге қоздырғыштар – патогендік саңырауқұлақтар мен бактерияларға талғап әсер етеді. Бірақ ұзақ уақыт пайдаланғанда улыхимикаттарды қолданғандай ауру қоздырғыштарының антибиотиктерге деген тұрақтылығы немесе төзімділігі пайда болады да олардың тиімділігі төмендейді. Сондықтан үнемі бір антибиотиктерді қолдануға болмайды, олардың жаңа препараттарын пайдалану керек. 
Егістіктегі агробиоценоздардың тұрақтылығын арттыру үшін тыңайтқыштарды пайдалану, суармалау, топырақта ғылыми негізделген өңдеулер жүргізумен қатар ауыл шаруашылық дақылдарының көптеген жаңа түрлерін енгізу керек. Бұндай жағдай сонымен қатар топырақты зорығудан қорғайды. Қай танапта болсын оларды жыл сайын алмастырып отыру зиянкестер мен аурулар санын және улыхимикаттарды пайдалану қажеттілігін азайтады. Осыған орай агробиоценоздардың өнімділігі артады.  

Жалпы табиғатта пайдалы және зиянды организмдер жоқ, олардың барлығы бір-біріне қызмет етеді және тек адамға қарасты олар пайдалы немесе зиянды болып келеді. Адам өзінің мақсатында агробиоценоздарды пайдалана отырып онымен шектескен табиғи биоценоздарға зиян келтірмеуге тырысу керек.
Әдебиет: 1, с. 143-160; 2, с. 152-159; 3, с. 194-213; 15, 171-176б; 24, с. 38-49; 25, 220-241б; 26, 71-73б; 28, 79-115б; 29, 107-117б.
Бақылау сұрақтары:

1 Егістік дегеніміз не және ол агробиоценоз ретінде биоценоздардан айырмашылығы қандай?
2 Солтүстік Қазақстан егістіктерінде өсіп-өндірілетін мәдени  өсімдіктер түрлерінің құрамын сипаттаңыз.

3 Ауыл шаруашылық дақылдарында қандай арамшөптер басымды келеді.

4 Солтүстік Қазақстан егістіктерінде ең көп таралған бірінші реттегі консуменеттерді атаңыз.

5 Егістік агробиоценоздарында екінші реттегі қандай консументтер тіршілік етеді?
6 Астықты дақылдарда көп тараған және зиянды ауруларды атаңыз.

7 Ауыл шаруашылық дақылдарының ауруларымен күресу шараларын атаңыз.

4 Тақырып Агроценоздың 1м2  егісіндегі алғашқы өнімді анықтау 

Жұмыстың мақсаты - агроценоздың 1м2  егісіндегі алғашқы өнімін анықтау
Түсініктеме

Агроэкожүйелер (ауылшаруашылық экожүйелері, агроценоздар) – жасанды экожүйелер, олар адамдардың ауылшаруашылық іс-әрекетінен пайда болады (егістік, шабындықтар, жайылымдар). Агроэкожүйелер автотрофтардан жоғары таза өнім алу үшін (өнім) адамдармен құрылады. Олардың құрамында табиғи қауымдастықтардағы сияқты продуценттер (мәдени өсімдіктер және арам шөптер), консументтер (жәндіктер, құстар, тышқандар және т.с.с.) және редуценттер (саңырауқұлақтар және бактериялар) бар. Сонымен қатар агроэкожүйелерде міндетті түрда қоректік тізбекте адам болады.  
Агроценоз ауыл шаруашылық өнімдерін өндіру мақсатымен адам үнемі реттеп отыратын жасанды, осыған орай тұрақсыз экожүйе.

Қазіргі кезде агроценоздар дүние жүзіндегі жер ресурсының 30%-ын, соның ішінде егістік жерлер – 10%, шабындықтар мен жайылымдар – 20%-ын құрайды.  
Табиғи биоценоздардан агроценоздардың бірқатар айырмашылықтары бар:

- агроэкожүйелерде организмдердің түрлік саны әлдеқайда аз болады. Әдетте егістікте өсімдіктердің бір немесе бірнеше түрлері ғана өседі. Осыған байланысты биоценоздарда жануарлар саны, микроорганизмдер құрамы азаяды;
- мәдени түрлерге адам қолымен жасанды сұрыпталу жасалады. Сондықтан тіршілік үшін күресте олар адамның қолдауынсыз жабайы түрлерге төтеп бере алмайды;  
- агроценоздар күннен басқа адамдардың іс-әрекетінен (мелиорация, суландыру, тыңайтқыштарды пайдалану) қосымша энергия ағымын алады. Алғашқы таза өнім (өнім) экожүйеден жоғалады да, қоректік тізбекке қосылмайды.

- өздігінен реттелу қабілеті жоқ;

- агроценоздардың табиғи экожүйелермен салыстырғанда биологиялық өнімділігі жоғары болады. 

Экожүйеде биомассаның белгілі бір уақыт ішінде қалыптасқан өсімін биологиялық өнім деп атайды (өнім). 
Белгілі бір уақыт ішінде продуценттермен жинақталған биомассаны алғашқы өнім деп атайды, ол екіге бөлінеді: жалпы және таза өнім. Жалпы алғашқы өнім дегеніміз бұл фотосинтіз процесінде жинақталған жалпы органикалық заттар немесе биомасса. Оның бір бөлігі өсімдіктердің өз қажеттілігіне, мысалы тыныс алуына жұмсалады (40-70%), ал қалған бөлігі таза алғашқы өнімді құрайды. Кейіннен оларды консументтер мен редуценттер пайдаланады немесе экожүйеде жинақталады.
Екінші реттегі немесе туындаушы өнім бұл органикалық заттардың немесе биомассаның белгілі бір уақытта консументтер деңгейіндегі жинақталған өнімі, ол әр келесі қоректік деңгейіне қарай белгіленеді.

         Жұмысты орындау реті
Агроценоздың алғашқы өнімін есептеу үшін ең алдымен ауыл шаруашылық дақылының 1 м2  егісінің сіңіретін энергиясын формула бойынша анықтау керек:

G=R x F/100, мұнда
G – 1 м2 егіс сіңіретін энергия мөлшері, кДж;

R – радиация қосындысы, кДж/м2;
F – фотосинтез тиімділігі, %.

Осыдан кейін агроценоздың алғашқы өнімін формула бойынша анықтайды:

V=G х Т, мұнда
V – агроценоздың алғашқы өнімі, кДж/м2;

G – 1 м2 егістің сіңіретін энергиясы, кДж;
Т – вегетациялық кезең ұзындығы, күндер
1 тапсырма. Агроценоздың 1м2  егісіндегі алғашқы өнімін есептеу. Дақылдырды максималды өнімділігіне қарай дәрежелеу. Есептеу 3 кестеде жүргізіледі.

3 Кесте - Агроценоздың 1м2 егістіктен алынған алғашқы өнімі 

	№ п/п
	Дақыл
	1 м2 егістіктің 1 күнде сіңіретін энергиясы, кДж
	Вегетациялық кезең бойында 1м2 егістіктің алғашқы өнім мөлшері, кДж
	Агроценоздың максималды өнімі бойынша дақылдарды  дәрежелеу

	1.
	Жаздық бидай 
	
	
	

	2.
	Арпа
	
	
	

	3.
	Асбұршақ
	
	
	

	4.
	Жүгері
	
	
	

	5.
	Картоп
	
	
	

	6.
	Қант қызылшасы
	
	
	

	7.
	Судан шөбі
	
	
	


1 Материал. Ауыл шаруашылық дақылдарының фотосинтез тиімділігі және вегетациялық кезеңінің ұзақтығы (4 кесте).

4 Кесте - Радиация қосындысы, фотосинтез тиімділігі және ауыл шаруашылық дақылдарының вегетациялық кезеңі
	№ п/п
	Дақыл
	Радиация қосындысы, кДж/м2.күн
	Фотосинтез тиімділігі, %
	Вегетациялық кезең, күндер

	1.
	Жаздық бидай 
	18000
	3,7
	90

	2.
	Арпа
	18000
	4,0
	80

	3.
	Асбұршақ
	18000
	4,2
	70

	4.
	Жүгері
	28500
	6,7
	115

	5.
	Картоп
	16700
	5,4
	90

	6.
	Қант қызылшасы
	16700
	9,5
	160

	7.
	Судан шөбі
	28500
	6,7
	110


Нәтижелерді өңдеу

1. Агроценоздың 1м2  егісіндегі алғашқы өнімін келтірілген формула бойынша есептеңіз.

2. Ауыл шаруашылық дақылдарын максималды өнімділігіне қарай дәрежелеңіз.
3. Қорытынды.   

Бақылау сұрақтары:

1 Экожүйе ұғымын қалай түсінесің?

2 Агроценоздар дегеніміз нелер?

3 Агроэкожүйелердің табиғи экожүйелерден айырмашылықтарын атаңыз?
4 Алғашқы, таза алғашқы және туынды өнім дегеніміз не?
5 Тақырып: Жайылым ауыл шаруашылығы алқабы және экожүйе ретінде

Мақсаты: Қазақстан жайылымдарының маңызын, олардың фитоавтрофтарын оқып білу. Мал жаюдың осы агробиоценоз өнімділігіне әсерімен жайылымдарды тиімді пайдалану негіздерімен танысу
Жоспар:

5.1 Қазақстан жайылымдарының маңыздылығы
5.2 Орманды дала және дала жайылымдарының фотоавтотрофтары және оларды пайдалану
5.3 Мал жаюдың жайылымға әсері
5.4 Жайылымдарды пайдаланудың топыраққорғау негіздері
5.5 Жайылымдарды тиімді пайдалану негіздері
 5.1 Басқа ауыл шаруашылығы алқаптарымен салыстырғанда жайылымдардың өнімділігі шамалы. Бұл нашар экологиялық және әсіресе топырақ-климат жағдайлармен себептелген. 
Малды жайылымда ұстағанда қоректік заттар аса шығарылмайды. Жайылымда жануарлар ауруларға төзімді болады, мықты төл береді. 
Табиғи өсімдіктердің маңыздысы агрономиялық ерекшелігі – ол топырақтың құнарлығы мен құрылымын арттырады, эрозиядан қорғайды. Тығыз және күшті тамырлар массасы топырақты желмен ұшырудан және сумен шайылудан қорғайды. 
Республиканың табиғи жайылымдары ауыл шаруашылығы алқаптарының 70% алып жатыр және республикада барлық жемшөптің жартысын қамтамасыз етеді. Жылғы рационда жайылымдық жемшөп қойларда 58%, жылқыларда - 60, түйелерде - 73% құрайды.
Орманды дала аймағында жыйылымдық жемшөп барлық жемшөптің 27%-нан аспайды. Сүтті-етті ірі қара шаруашылығы негізінен танапты жемшөп өндіруге негізделген. 
Дала аймағы, онда екі аймақша бар. Қоңыржай құрғақ дала аймақшасы: осы аймақтағы барлық ауыл шаруашылығы алқаптарына қарағандағы  жайылымдардың үлестік салмағы 40-43%, ал барлық жемшөпке - 30-32%. Қуаң дала аймақшасы: жайылымдардың үлестік салмағы барлық ауыл шаруашылығы алқаптарының 52% кем емес. Табиғи жайылымдар барлық жемшөптің жартысын (45-48%) қамтамасыз етеді. Бұл аймақта астық шаруашылығымен қатар етсүт мал шаруашылығы және қой шаруашылығы дамыған. 

Шөлейт аймағында табиғи жайылымдар (барлық ауыл шаруашылығы алқаптарының 64-67%) барлық жемшөптің 62-65% қамтамасыз етеді. Аймақ шаруашылығында етжүн қой шаруашылығы басымды.

Шөлейт аймағында 80%-ға дейін жемшөп беретін табиғи жайылымдарда қой шаруашылығы дамыған. 

5.2 Солтүстік-Қазақстан, Қостанай және Акмола облыстары  шаруашылықтарының айтарлықтай бөлігі орманды дала және дала аймағында орналасқан. Шалғынды-қара топырақтар, кәдімгі және оңтүстік қара топырақтардағы астықты тұқымдасты-аралас шөпті шалғынды-дала жайылымдары ертеде жыртырылған. Сондықтан қазіргі уақытта түбірлі өсімдіктер учаскелері ұсақ жолақтармен қайыңды және қайыңды-көктеректі шоғыр ормандарда кездеседі. Тың жерлер бұл өңірде жиі кездесетін көл маңында қалған деуге болады. .

Шалғынды далалар жолақтарында жиі кездесетін түбірлі өсімдіктер: қаулар (боз)-ковыли – қызыл, қауырсынды, жіңішке жапырақты; бетеге; шалғындардан – жатаған бидайық, бұтақты бидайық, қоңырбас жіңішке жапырақты және б.; аралас шөптілерден – тышқан бұршақтары, сиырсілекей-кровохлебка, жоңышқа-люцерна, сібірлік эспарцет, шатыраш-шалфей және б. Түбірлі өсімдіктер сақталған егістіктің өнімділігі шамамен 10 ц/га (ауалы-құрғақ массасы).

Қайыңды және қайыңды-көктерек шоғыр ормандарындағы шөпті өсімдіктер көп жағдайларда мал жаюға пайдалынады, ал ашық жерлерде кей кездерде шабылады. Ойпаң жерлердегі шалғынды топырақтарда жатаған бидайық, бұтақты бидайық, айрауықты-вейниковые, астықты тұқымдасты-аралас шөпті өнімділігі 15 ц/га-ге дейінгі жайылымдар мен шабындықтар кездеседі. Кебірлердегі шөптер түрлері кедей келеді, ал өнімділігі шамамен 5-6 ц/га.

Қазіргі уақытта бұл жайылымдар жүйелі пайдалынбайды. Сауылатын сиырлар, тайыншалар табындарын көктемде, көбінесе мамыр айының екінші декадасында ащық су қоймалары бар жазғы лагерлерге шығарады. Осы лагерлерге шектелген табиғи жайылымдар жылда көктемнен күзге дейін пайдалынады. Бұл учаскелер жайылымдық жемшөппен мал басының жартысын да қамтамасыз ете алмайды, үйткені өсімдік шамадан тыс мал жайғаннан кейін ертеде тапталып және желініп қалған. Бұл жердегі ауыл шаруашылығы малдары көк жемшөп өндіретін егістіктен қоректенеді

Далалы аймақтың оңтүстігінде үстем болатын өсімдіктерге қарай жайылымдардың көптеген типтерін-түрлерін бөліп көрсетуге болады: қаулы-бетегелі (аймақтың жазықты бөлігіндегі қою қара қоңыр және қара қоңыр топырақтарда), шөп бітіктігінің негізгі массасын кау немесе боз құрайды, екі қабаты құрылысында бірінші қабатының-ярус биіктігі 50-70 см, топырақты өсімдікпен жабу нұсқасы 50-70%, жалпы өнімі – 5-8 ц/га. Жайылымдарды пайдаланудың ең жақсы мезгілі – каудың сабақтану фазасының басы. Оларды жылына екі рет мал жаюға пайдалануға болады, пайдалану коэффициенті немесе пайдалану рұқсаты 60-70%. 
Каулы-аралас шөпті, қаулы-бетегелі-аралас шөпті типтері дала аймағы бедерінің барлық элементтерінде таралған. Жиі кездесетіндері қаулы-бетегелі жайылымдар, шөп бітіктігінің негізгі массасын каудың бірнеше түрлері құрайды, сонымен қатар түкті-каулы-бетегелі, қызылқаулы-бетегелі және бұл ксерофилді шымды астықты тұқымдастылардың басқа да тіркестері.
Шымды астықты тұқымдастылардан басқа шөп бітіктігінде аралас шөптер: қызылбояу (қыстық біржылдық өсімдіктер)-подмаренник, бөденешөп (далада, шабындықта өсетін өсімдік)-вероника, жуалар және б.
Шамалы дамыған қою қара қоңыр топырақтардағы қаулы-сұлыбасты-бетегелі, бетегелі-жусанды, тобылғы және қарағанмен бұтақталған ұсақшоқылық жайылымдары, бұнда үстемділері қауырсынды қаулар, шөлейт сұлы басы, бетеге, сонымен қатар шөп бітіктілігінде әртүрлі жусандар кездеседі. 
Дала аймағының жайылымдары үш маусым бойы пайдалынады: көктем, жаз және күз.

Қазіргі уақытта дала аймағының мал жаятын алқаптарының жайылымдары әртүрлі дәрежеде, нашар жайдайлардағылары ауыл маңындағы жайылымдар, әсіресе қой шаруашылығы дамыған шаруашылықтарда. 

5.3 Мамандарға мал жаюды қарқынды жүргізу жағдайында өсімдік жамылғысынығ өзгеру динамикасы белгілі мәселе. Жайылымды қарқынды таптау топырақты өсімдікпен жабу ауданы қысқартады, өсімдіктердің жалпы биіктігі мен өсу қарқындылығы төмендетеді, жайылымның аудан бірлігінен шығатын мал шаруашылығы өнімінің шығымын азайтады. 
Жайылымдарда ұзақ жүйесіз  мал жайғанда оның ботаникалық құрамы нашарлайды, жеуге болмайтын түрлердің үлесі артады және жалпы өнімділігі төмендейді. Өсімдіктер тамырларының массасы және тамыр жүйесінің таралу тереңдігі кемиді, осыған орай өсімдіктің құрғақшылыққа төзімділігі кенет төмендейді. Жайылымдарда малды өте ерте, сонымен қатар кеш мал жаю да зиянды. 
Қарқынды тұрақсыз мал бағу нәтижесінде жайылымдардағы шөп бітіктілігін қажетті құрауыштары жойылады, бұл жайылымның жалпы құрамының нашарлауының көрсеткіші болып саналады. Жайылымда шамалап және аздап мал жайғанда оның жағдайы тұрақты болады немесе жақсарады. Жайылымда мал жаюды дұрыс ұйымдастырғанда оның жай-күйі мал жаюдан бас тартқаннан гөрі тез жақсарады. 
Жалпы мал жаю өсімдік түрлерінің құрамына, ал осыған орай оның өнімділігіне және малмен желінуіне әсер етеді. Жайылымдарда шамадан тыс мал жаю эрозия арқылы топырақтың үстіңгі қабатына да әсер етеді. 
Жайылымдарда мал жаймау оның жай-күйін жақсартатын фактор емес. Жайылымдыауыстыру жүйесінде бір қалыпты ауыртпалықта жайылымды загонды пайдалану жайылым өсімдіктеріне экологиялық жағынан оңтайлыға жақын жағдайлар жасайды. Жайылымды бұндай тәсілмен пайдалану жайылымның түптік бірлестігінің барлық құрауыштарының тіршілік көрсеткіштерін арттырады. 

Жайылымды жүйесіз пайдаланудың теріс нәтижелері:

1) вегетацияның алғашқы фазаларының кеш мезгілге ауысуы және негізгі үстемділердің генеративтік органдарының басталуы;

2) өсімдіктердің тіршілік көрсеткіштерінің, жер астындағы бөліктерін қоса төмендеуі, әсіресе үстемділерде немесе басымдыларда-доминанттар;

3) өсімдіктердің тұқымды және сонымен бірге вегетативті жаңғыру қабілетінің төмендеуі;

4) жайылымдағы өсімдіктердің қажетті түрлерінің дарақтар санының азаюы. 

5.4 Қазақстанның қуаңшыл жайылымдарына құрғақ климаттан басқа тән жайдайлар: жергілікті жердің ащық жазықтық сипаты, күшті жел режимі, жеңіл және карбонатты топырақтардың көп таралуы – осылардың бәрі бірге эрозия болуына жағдай жасайды. Жайылымдарда эрозияның болуы антропогендік факторларға байланысты, оның ішінде ауыл шаруашылығы малдарын жаюдың тәсілі мен ауыртпалықтарына. 
Әдеттегіше эрозияның топырақ пен өсімдікке үлкен зиян келтіретіні белгілі шаруа. 
Жайылымдағы топырақтардың үстіңгі қабатының шаңдану немесе тозаңдану дәрежесі ең алдымен малдардың онда болу ұзақтылығына, ауыртпалық мөлшеріне, малдардың массаларына, олардың жайылымда жүру қарқындылығына байланысты болады. Нақтылы топырақ-климат жағдайларына (шымдану дәрежесі, агрегаттардың механикалық мықтылығы, климаттың қуаңшылығы, жел режимі, жайылымның жай-күйі, суат пен дем алу орындарынан қашықтығы) байланысты олардың қадамдарының  жиілігін, тұяқтарының мөлшерін, малдардың салмағын зерттеу маңызды мәселе болып саналады.  

Жазда мал жаюдың ең теріс салдары болады, үйткені топырақ құрғақ, салыстырмалы ылғалдылық төмен деңгейде және ауа температурасы жоғары болады және ең теріс әсерлер жүйесіз мал бағу да байқалады. 
Жайылымдарды тиімді пайдаланудың ең негізгі элементі болып топырақ қорғау шаралары саналуы тиіс. Жайылымдарда ең маңызды мәселе алқаптардың үстіңгі қабатының желгетөзімділігін сақтау. Жайылымдардың үстіңгі қабатын желден қорғау үшін жасалатын шаралар: а) мал басының алқап бірлігіне деген ауыртпалығын реттеу; б) жайылымдыауыстыруды игеру; в) загондардың оңтайлы мөлшерін орнату; г) загонда малдың болу ұзақтылығын реттеу.

5.5 Маусымды жайылымдардың өнімділігі, олардың экологиялық құндылығы айтарлықтай мөлшерде оларды пайдалану тәсіліне байланысты болады. Қазақстанда жайылымдарды жүйесіз және ретсіз пайдалану құнды астық тұқымдасты өсімдіктердің жойылуына әкеліп соқты. Осының салдарынан тапталған жайылымдар пайда болды, оларды зиянды және улы шөптер басып кетті. Қарқынды мал жаюға байланысты жайылымдар дегрессияланды ондағы өсімдіктер түрлерінің саны азайды және жемшөп сапасы нашарлады. Табиғи жайылымдар өнімділігінің прогрессивті төмендеуін тоқтату және бұдан былай  оларды жақсы деңгейде ұстау үшін келесі шараларды орындау керек: 

1) Шөптің бітіктігін шөп себу арқылы жақсарту;

2) Шөптің бітіктігін қалпына келтіру үшін оларды уақытша алып тастау немесе демалыс беру;
3) Малды жыл бойынша, маусым бойынша қатаң түрде кезекпен жаю;

4) Мал ауыртпалықтарын қатаң қадағалау;

5) Шөп бітіктігін арттыру үшін агротехникалық шараларды жүргізу (арам шөптерді шауып отыру, топырақты қопсыту, ылғал жинау, тыңайтқыштармен қоректендіру).

Бұл шаралардың барлығы және оларды пайдалану жайылымды ауыстыру жүйесінде біріктіледі. 
Жайылымды ауыстыру малды загон тәсілімен жаюды қарастырады, онда жайылымды учаскелерге (загондар) бөледі және оларда малды кезекпен жаяды. Соңғы учаскеде мал жайғаннан кейін, малды қайтадан біріншіге апарады, бұған дейін онда шөп өседі. Учаскелерге демалыс беру керек. Демалыс жылында бұл загондарда мал бақпайды тек тұқымның пісу фазасында шөпке шабады. Бұндай пайдалану шөптерге қоректік затарды жинауға және тұқымдануға мүмкіншілік береді. Малды загонда бағу табиғи жайылымдардың өнімділігін ғана арттырып қоймайды және жайылым маусынында екі-үш рет мал жаюға мүмкіншілік береді. Сонымен қатар жайылымның агробиоценозын табиғи агробиоценозға жақын түрде сақтайды. 
Загондарды құру (учаскелерді). Үлкен көлемдегі табиғи жайылымдарды жер жалдарын (соқамен жырту арқылы) жасау арқылы, табиғи өсімдіктерді пайдалану (өзендер, көлдер, жолдар, төмпешіктер және т.с.с.) арқылы загондарға бөлуге болады. Әр загонға малайдайтын жақтан бос орын болуы керек, загонның ауданы орманды далада 14-28 га, далада 16-32 га, шөлейтте 20-40 га.

Бірінші реттегі мал жаю кезеңі. Жайылым шөбіне мал оның қоректілігі жоғары болғанда жайылуы керек, ол кезең астық тұқымдастарда түптену фазасында, ал бұршақтыларда – шанақтау-бутонизация фазасында. Бұл фазалар кездерінде малды бірінші учаскелерде жая бастайды, ал гүлдену фазасының басынан кештемей аяқтайды, үйткені астық тұқымдастар мен бұршақтылар қатты бола бастайды. Бірінші мал жаю кезеңі жайылымның типіні немесе шөптің бітіктігіне байланысты болады. Қазақстанның әртүрлі топырақ-климат жағдайларына қарай табиғи жайылымдарда ол шамамен 20 күннен 40 күнге дейін болады. .

Бір загонда мал жаю күндердің санын жайылым шөбі әр мал жайғанда бір рет пайдалынатыны ескеріле отырып анықтайды. Егер далалы аймақта алшынкөк-отава көктемде бір күнде 1 см-ге өссе, малды онда қайта 5-6 күндерден кейін жаюға болады, сондықтан малды қайта жаймау үшін оларды бір загонда 5 күннен артық ұстауға болмайды.  Загонда мал жаю басында шөптің максималды (100%) мөлшерінен оның 20% шығады, былайша айтқанда малға бір күн жеткілікті деуге болады. Осыған орай бір загондағы мал жаю күнінің орташа саны былай болады: (1+5):2=3.

Загондар саны мал жаю кезеңіне және жаю күндер санына байланысты болады. Мысалы егер мал жаю кезеңі 30 күнге тең болса, ал бір загондағы күндер саны 3 болса, жайылымды загондарға бөлу саны 10-ға тең болады. Жайылымға түсетін ауыртпалықты 1 га мал жаю кезеңінде қоректендіруге болатын мал санын айтады. Жайылымға түсетін жоғарғы ауыртпалық ондағы шөптің бітіктігін азайтады. Нормалы (Н) (жайылым сиымдылығы) ауыртпалықты анықтау үшін жайылымның өнімділігін (У), жайылым кезеңінің ұзақтығын (Д) және тәулігіне малдың бір басына қажетті шөптің мөлшерін білу керек (К):

Н = У/(КхД)

Жайылым ауданын бір мал басына (П) келетін гектар арқылы анықтайды.  Ол үшін тәулігіне бір мал басына келетін жайлымдағы жемшөп мөлшерін (К), осы типті жайылымды пайдалану кезеңінің ұзақтығына көбейтеді де жайылымның орташа өнімділігене (У) бөледі. 
П = (КхД)/У

Далалы аймақта жайылымның негізгі ауданына 30%-ға дейінгі  сақтандыру ауданын қосады.
Әдебиет: 21, 98-99 б; 

Бақылау сұрақтары:

1 Ауыл шаруашылығы алқаптары ретінде жайылымдардың маңыздылығы қандай?

2 Жайылымдардың экологиялық рөлі қандай?

2 Жайылымдардың фотоавтотрофтарын сипаттаңыз.

3 Малды жаю жайылымдар өнімділігіне қалай әсер етеді?

4 Жүйесіз мал жаюдың жайылымдарға деген теріс әсерлері қандай?

5 Жайылымдардағы эрозия дәрежесі неге байланысты болады?

6 Жайылымдарды тиімді пайдалану шараларын көрсетініз.
6 Тақырып Тұрақтылық деңгейіне қарай ландшафтың жалпы күйін анықтау
Жұмыстың мақсаты – ландшафтың экологиялық тұрақтылығын анықтау және оған баға беру.
Түсініктеме

Ландшафт – негізгі құрауыштары (рельеф, климат, су, топырақ, өсімдіктер және жануарлар әлемі) күрделі қарым-қатынаста болып, біркелкі жүйе құратын табиғи географиялық кешен.

Биосфераның табиғи жүйелері ландшафтық негізде жіктеледі, себебі экожүйелер жердің географиялық (ландшафтық) қабығын құрайтын және табиғи географиялық ландшафтардың айыруға болмайтын бір бөлігі.

Жалпы ландшафтар туралы ілім шамамен ақырғы 50 жылда бірқатар ғалымдардың еңбектерімен қалыптасқан, олардың ішінде Б.Б. Полынов және оның шәкірттері М. А. Глазовская, В. В. Добровольский, В. А. Ковда, А. И. Перельман және б.
Ландшафтарды жіктеу негізі болып элементтердің миграциялану принциптері және ғылымға Б. Б. Полынов енгізген элементарлық ландшафт деген ұғым саналады. Б.Б. Полыновтың айтуы бойынша элементарлық геохимиялық ландшафт дегеніміз бұл рельефтің тау жыныстары, топырақтары, өсімдік жамылғысы біртекті белгілі бір элементі.  Былайша айтқанда «элементарлық ландшафт» деген ұғым «биогеоценоз» деген ұғымға өте жақын.

Жалпы «ландшафт» деген сөз неміс тілінен алынған, мұнда lаnd - жер, schaft – суффикс, ол өзара байланысқан, өзара тәуелді деген мағынаны білдіреді. 

Шығу тегіне қарай ландшафтың екі түрін ажыратады – табиғи және антропогендік.
Табиғи ландшафтар тек қана табиғи факторлардың әсерінен қалыптасады және адамның шаруашылық іс-әрекетінен түрленбеген.      

 Олардың түрлері: 

- геохимиялық – химиялық элементтер құрамы да, мөлшері де бірыңғай болу негізінде бөлінген учаскені айтады;

- элементарлық ландшафт - белгілі бір тау жыныстарында қалыптасқан, рельефтің грунттық сулары бір жағдайда болатын, өсімдіктер ассоциациясының сипаты бір және топырақ түрі де бір учаскені айтады;

- қорғалатын ландшафт - шаруашылықтық іс-әрекеттер белгілі бір ережелермен шектелген немесе тыйым санылған учаскені айтады;
Антропогендік – бұл шаруашылықтық іс-әрекеттермен түрленген және осыған орай табиғи құрауыштар арасындағы байланыс өзгерген бұрынғы табиғи ландшафттар (құрлықтың 50% алады). Оларға жататындар:

- агромәдениеттік (ауыл шаруашылықтық немесе агроландшафтар) – өсімдік қауымдастығы айтарлықтай ауыл шаруашылық дақылдарымен ауыстырылған;

- техногендік – құрылымы адамдардың техногендік іс-әрекетімен өзгерген, әсіресе қуатты техникалық құралдарды пайдалану (жерлердің бұзылуы, өндірістік қалдықтармен ластану). Бұларға өндірістік кешендердің әсер етуінен пайда болған индустриалдық ландшафтар жатады;

- қалалық (кенттік, урбанистік) – құрылыстар, көшелер және саябақтардан құрылған.

Экологияда «тұрақтылық» және «төзімділік» деген ұғымдар қолданылады, олар синонимдер. Олардың мағыналарын былай түсіндіруге болады: сыртқы факторлар әсер еткен кезінде экожүйелер құрылымы және функционалдық қасиеттерін сақтау қабілетін айтады.  

Дегенмен, тұрақтылық деп тепе-теңдіктен шығаратын факторлар әсерінен экожүйенің қайтадан алғашқы (немесе оған жақын) күйіне  оралу қабілетін айтқан  жөн болады. 
Тұрақты емес және төзімді емес экожүйелерге агроэкожүйелер жатады, олар жоғарыда айтылғандай адамдардың қатысуымен қалыптасады және әдетте адамның қалауынша өсімдіктің бір басым түрінен тұрады.      

Жалпы адамның қоршаған ортаны қарапайымдауы экологиялық жағынан қауіпті болады. Олай болса бар ландшафты агрошаруашылық немесе агроландшафтқа айналдыруға болмайды, оның көптүрлілігін сақтау және арттыру маңызды мәселе. Сонымен қатар қорықтар учаскелерін қалдыру керек, соңынан олар қауымдастықтардың сукцессиялық қатарын  қалпына келтіруде түрлердің көздері болып саналады.

Сукцессия дегеніміз белгілі бір аумақта табиғи және антропогендік әсерлер арқасында бір биоценоздың екінші биоценозбен жүйелі түрде ауысуын айтады. Мысалы, кішігірім көлдің батпаққа, одан орманға айналуын келтіруге болады. Жалпы сипаты бойынша сукцессия бірінші реттік (алғашқы) және екінші реттік немесе туынды (соңғы) болып ажыратылады. Егер қауымдастықтар алғашқыда еркін субстратта немесе төсеуде қалыптасатын болса оны алғашқы сукцессия деп атайды (мысалы, тіршілігі жоқ жерде: лава үстінде, сусымалы құмдарда, жартастарда, тасты жерде басталады). Ал егер осы субстратта бір қауымдастық басқа да бір осы абиотикалық жағдайға бейімделген қауымдастықпен ауысатын болса оны екінші реттік сукцессия деп атайды. Мысалы, өртенген орман, құрғатылған батпақ немесе бұзылған қауымдастықтар орнында.

Жұмысты орындау реті
     2 Тапсырма. 1. Тұрақтылық деңгейіне қарай ландшафтың жалпы күйін (КЭСЛ1), сонымен қатар оның жекеленген биотикалық элементтерінің экологиялық маңыздылығын ескере отырып ландшафтың жалпы күйін анықтау (КЭСЛ2). Есептеу 5 кестеде жүргізіледі
5 Кесте - Ландшафтың экологиялық тұрақтылық дәрежесіне сипаттама 

	Вариант
	Экологиялық тұрақтандыру коэффициенті

	
	КЭСЛ1
	ландшафтың

сипаттамасы
	КЭСЛ2
	ландшафтың

сипаттамасы

	Бірінші
	
	
	
	

	Екінші
	
	
	
	

	Үшінші
	
	
	
	


2 Материал. Ландшафтың тұрақты және тұрақты емес элементтері және олардың аудандары (6 кесте).
2. Ландшафтың барлық ауданы және оның биотикалық элементерінің аудандары (7 кесте).

3. Экологиялық тұрақтылық коэффициентіне қарай ландшафтың сипаттамасы (8 кесте).

Ландшафтың экологиялық тұрақтылық дәрежесін бағалаудың бірінші тәсілі - КЭСЛ1 оның әртүрлі элементтерін олардың қоршаған ортаға деген оң және теріс әсерлерін анықтау және аудандарын салғастыруға негізделген:

КЭСЛ1 = ∑ FСТ / ∑ FНСТ, мұнда
FСТ- ландшафтың тұрақты элементтерінің аудандары, га;

FНСТ- ландшафтың тұрақты емес элементтерінің аудандары, га.

Ландшафтың экологиялық тұрақтылық дәрежесін бағалаудың екінші тәсілі - КЭСЛ2 оның аудандарын ғана емес, сонымен қатар ішкі қасиеттерін және сапалық жай күйін есепке алуға негізделген (ылғал және биотиптің кескіні, биомассаның құрылымы, геологиялық құрылысы және т.с.с.):

КЭСЛ2 = ∑ fi x K Э.З. х К r / FТ, мұнда
fi – биотикалық элементтің ауданы;
KЭ.З–жекеленген биотикалық элементтердің экологиялық маңыздылығын сипаттайтын коэффициенті; 
К r – рельефтің геологиялық-морфологиялық тұрақтылық коэффициенті (1,0 - тұрақты; 0,7 – тұрақты емес, мысалы, құмдар, беткейлер, көшкіндер рельефтері)
FТ – ландшафтың барлық ауданы, га. 
Нәтижелерді өңдеу

1. Ландшафтың экологиялық тұрақтылық дәрежесін - КЭСЛ1 оның әртүрлі элементтер аудандарын және олардың қоршаған ортаға деген оң және теріс әсерлерін есептей отырып анықтаңыз.
2. Ландшафтың экологиялық тұрақтылық дәрежесін - КЭСЛ2 оның аудандарын ғана емес, сонымен қатар ішкі қасиеттерін және сапалық жай күйін (ылғал және биотиптің кескіні, биомассаның құрылымы, геологиялық құрылысы және т.с.с.) есептей отырып анықтаңыз.
3. Қорытынды.
Бақылау сұрақтары:

1 Ландшафтар дегеніміз не?

2 Ландшафтардың негізгі түрлерін атаңыз.

3 Антропогендік ландшафтар дегеніміз не олардың қандай түрлері бар?

4 Сукцессия дегеніміз не  және алғашқы және соңғы сукцессиялардың қандай ерекшеліктері бар? 

5 Экожүйелердің тұрақтылығы дегеніміз не?

6 Кесте - Ландшафтың тұрақты және тұрақты емес элементтерінің ауданы
	Ландшафтың тұрақты элементі
	Ауданы, га .
	Ландшафтың тұрақты емес элементі
	Ауданы, га

	
	вариант
	
	вариант

	
	1
	2
	3
	
	1
	2
	3

	Орман
	2200
	2260
	3410
	Жылда өңделетін егістік жерлер
	1317
	2380
	2010

	Жасыл екпелер
	350
	375
	610
	Шөп жамылғысы тұрақты емес жерлер
	280
	472
	490

	Табиғи шалғындар
	170
	185
	307
	Беткейлер
	155
	197
	205

	Қорықтар
	433
	460
	715
	Құрылыс және жолдар ауданы
	400
	493
	514

	Көп жылдық шөптер орналасқан жыртылған жерлер
	215
	255
	520
	Пайдалы қазбалар орындары
	205
	285
	322


7 Кесте - Ландшафт және оның биотикалық элементетрінің аудандары
	Вариант
	Ландшафтың жалпы ауданы, га
	Ландшафтың биотикалық элементінің ауданы, га
	Вариант
	Биотикалық элементтің экологиялық маңыздылық коэффициенті

	
	
	
	1
	2
	3
	

	Бірінші
	5770
	Құрылыстар
	85
	90
	100
	0

	Екінші
	6150
	Егістік
	510
	790
	820
	0,14

	Үшінші
	6510
	Қылқан жапыр. орман
	2275
	2400
	2750
	0,38

	
	
	Орман жолақтар
	157
	170
	220
	0,43

	
	
	Бау-бақша
	154
	210
	225
	0,50

	
	
	Шалғындар
	289
	380
	435
	0,62

	
	
	Жайылым
	420
	510
	697
	0,68

	
	
	Су қоймалары
	155
	215
	259
	0,79

	
	
	Жапырақты орман
	1725
	1785
	1974
	1,0


8 Кесте - Ландшафттарды КЭСЛ1 және КЭСЛ2 коэффициенттері арқылы
                                                         бағалау 

	Экологиялық тұрақтылық коэффициенттері (КЭСЛ1, КЭСЛ2)

	КЭСЛ1
	Ландшафтың сипаттамасы
	КЭСЛ2
	Ландшафтың сипаттамасы

	<0,5
	Тұрақты еместілігі жақсы байқалады
	<О,З3
	Тұрақты емес

	0,51 - 1,00
	Күйі тұрақты емес
	0,34 - 0,50
	Тұрақтылығы шамалы

	    1,01-3,00
	Күйі шартты тұрақты
	0,51-0,66
	Тұрақтылығы орташа

	   3,00 және одан артық
	Тұрақтылығы жақсы байқалады
	 0,66 артық
	Тұрақты


7 Тақырып Ауыл шаруашылық техникасын пайдаланудың  экологиялық аспектері

Мақсаты: Ауыл шаруашылық өндірісін механикаландырудың экологиялық проблемалары; топырақтардың машиналық деградациялануын анықтау және ауыл шаруашылық техникасын экологизациялау жолдарын қарастыру. 

Жоспар:
7.1  Механикаландырудың экологиялық проблемалары
7.2 Техникалық құралдарға қойылатын экологиялық талаптар
7.1 Ауыл шаруашылық дақылдарын өсіп-өндірудегі экологияландырылған технологиясын дамытуда негізгі рөл техникалық құралдарға жатады. Ауыл шаруашылығында техниканы кең масштабты пайдалану еңбек өнімділігі мен тиімділігінің артуына мүмкіншілік жасайды, бірақ ол теріс ауыртпалықтармен бірге жүреді, ал оны шығару және минимализациялау аграрлы секторді  «экологизациялаудағы» ең маңызды міндеттердің бірі болып саналады. 
Қазіргі уақытта механизацияландыру құралдарын пайдалануда және олармен байланысты теріс ауыртпалықтарды тудыратын өндіріс процестер тізімі дайындалған. 

1 Тез әрекет жасаушы энергетикалық құралдарды пайдалану (автомобилдер, трак​торлар, өзі жүретін ауыл шаруашылық машиналары): атмосфераны химиялық, механикалық және акустикалық ластау; қоршаған ортаны сұйық мұнай өнімдерімен ластау; қысым, динамикалық әсерлер және дірілдердің топыраққа деген тығыздау және бұзу әсері.

2 Топырақты өңдеу: су, жел және техникалық эрозияның дамуы; соқалық ұлтанның-плужная подошва пайда болуы және оның зардаптары; топырақтың тығыздалуына байланысты тарту күшінің артуы.

3  Минералдық және органикалық тыңайтқыштарды енгізу және өсімдікді қорғау: су мен топырақтың химиялық заттармен ауружұқтырғыш организмдермен ластануы; пестицидтердің тірі организмдер мен жалпы экожүйелерге деген теріс әсерлері.

4 Тамырлы- және түйнектіжемістілерді өсіп-өндіру: эрозияның дамуы, топырақтың құнарлы қабатының тығыздалуы; алқаптардан жеткіліксіз деңгейде тазартылмаған тамырлы-түйнектіжемістілер өнімдерін тасымалдау кезіндегі топырақ шығындары; картоп пен тамырлыжемістер түйнектерінің зақымдануы және осыған байланысты сақтау кезіндегі шығындар.

5 Дәнді және мал азықты дақылдарды жинау (ору): дәнді дақылдардың шығындары, зиянкестердің қоректену жағдайын жақсарту; көк массаның тасымалдау құралдарына арту кезіндегі шығындары; сапалы шығындар, дәнді ұсату және зақымдау; егін ору агрегаттарының жиналу объектісіне жылжу кезінде жануарлардың шалғыға түсуі.

6  Астық пен тұқымдарды кептіру, тазалау, іріктеу және сақтау. Шөп ұнтағын дайындау: кептіру процесі кезіндегі жағу газдарымен қоршаған ортаның ластнауы; сапалы емес тазалау нәтижесінен жеткіліксіз тазаланған тұқым материалын алу және соңынан егістің арам шөптермен ластануының артуы; дән мен тұқымның зақымдануы және сақтау кезіндегі өнім шығындары.

7 Машина-тракторлық паркты эксплуатациялау. Қоршаған ортаны ластау және оның құрауыштарына бұзулық әсері: массасы үлкен қуаттылығы мен жылдамдылығы жоғары машиналарды пайдалану; МТП пайдалануды ұйымдастырудағы ақаулықтар мен кемшіліктер; лайықты жабдықтар мен арнаулы орындардың болмау жағдайында техникалық қызмет және күтім жүргізу; мұнайшаруашылығын ұйымдастыру кезіндегеі олқылықтар (сұйыққоймалары, үлестіру құралдары және с.с. нашар жағдайлары); дизелді автомобилдер мен тракторларға арналған жылытылатын ғимараттардың болмауы; ауыл шаруашылық машиналарын сақтау және шығысқа шығарылған техниканы уақытымен тапсырылмаған жағдайларда коррозиядан қоршаған ортаның ауыр металлдармен ластануы.

8 Мал шаруашылығындағы өндірістік процестерді механизациялау: қоршаған ортаның көңмен ластануы және жұқтыруы; сауу аппаратурасы мен сүт жабдықтары жуып-шаю, тамырлы- және түйнектіжемістілерді жуу кезінде қоршаған ортаның ластануы; ауа бассейнінің жануарлардың тіршілігінен және көңнің шіру кезіндегі шығатын газдар, сонымен қатар ғимаратты вентеляциялау кезінде шаңдар мен микроорганизмдермен ластануы.

9  Мелиорация: құрғату – топырақтың құнарлы қабатын құрту, груттық сулар деңгейін төмендету, табиғи экожүйелерді бұзу; құрғату – шамадан тыс ылғалдандыру, топырақтың батпақтануы және сортаңдануы; грунттық сулар деңгейінің көтерілуі; топырақтың құнарлы қабатының жаңбырлатқыш құралдарының қарқындылығы жоғары жаңбырлатуда және топырақты шаю кезінде бұзылуы.

Келтірілген тізім алдын-ала және нысаналы түрде әр бөліп көрсетілген бөлім бойынша қажетті табиғатты қорғау шаралар кешенін қалыптастыруға мүмкіншілік береді.  

7.2 Жоғарыдағы тракторлар мен ауыл шаруашылық машиналарын пайдалану кезіндегі келтірілген экологиялық ығын-шығындар белгілі бір нормативтер шектерінен шықпауы керек.  
Бұл жағдайда жүріс жүйелерінің топыраққа деген әсеріне қарасты бірінші реттегі міндет болып машина-тракторлық паркінің құрылымы мен пайдалануын оңтайлату саналады. Бұл проблеманың өте актуалдылығы техногендік ауыртпалықтардың артуына байланысты топырақтың деградациялануының қауіпті мөлшерлері еріксіз қабылдандырады. 
Қазіргі уақытта орташа есеппен бір гектар егістікке механизацияланған жұмыстың мөлшері 13 эталонный гектар болады. Бұл көрсеткіш егіншілікті интенсификациялауға байланысты артады. Тракторлардың қуаты артады оған байланысты массасы да. Ақырғы 30 жылда егістіктің бірлігі мен көлеміне қарасты тракторлардың массасы 3 есе артты. Сонымен бірге трактор паркінің құрылымында доңғалақты тракторлар 70 %-ға дейін артты, ал оның ішінде К-701 и К-744 сияқты ауыр машиналар, олардың шетелдік аналогтарының да үлесі артты.

Топырақты ауыр комбайндер, көлік-технологиялық құрадар және басқа да машиналар тығыздайды. Егін ору кезеңінде көлік-технологиялық құралдары тракторларға қарағанда 1,5-2 есе артық қысым көрсетеді. Бұл жағдайда топырақты өңдеудегі тарту кедергісі  күшейеді, ЖНМ шығыны кенет артады, құнарлы қабатты жақсы дайындау үшін механикалық операциялар саны да артады. Мысалы ВИМ-нің деректері бойынша топырақты 20-22 см-ге өңдегенде қара топырақтағы өзіндік кедергісі шынжырлы және жеңіл доңғалақты тракторлар ізінде 12-15% артады ізден тыс жердмен салыстырғанда, Г-150К және К-701 тракторлар ізінде – 44, автомобилдер мен комбайндар ізінде - 60-64, принцепті тракторлық көлік құралдар ізінде -70-90%-ға артады. Сонымен бірге пластың ұсақтану сапасы төмендейді, мысалы Т-150К - 83, К-701 тракторлар іздерінде пластың ұсақтануы  - 56%, ал ізден тыс - 87%. 
Соңғы уақытта машиналық деградациялану проблемасын шешу үшін белгіленген ғылыми-ұйымдастырулық шаралар жасалған (топыраққа деген әсер нормасын шектейтін ГОСТ дайындалған. 
Қозғалтқыштар мен топырақты өңдеу машиналарын экологиялық жағынан бейімдеуге бірнеше жаңа техникалық шешімдер қабылданған. Олардың қатарына шынжырлы қозғалтқыштардың жаңа типтері, доңғалақтарының тракторлар, комбайндар, көлік құралдары доңғалақтарының эластикалық (қысымы өте төмен) шиндері жатады. 

Топыраққа деген техногендік ауыртпалықтарды төмендету бағытында келешегі бар құрама агрегаттар, олар бірнеше операцияларды (топырақты негізгі, себу алдында өңдеу операциялары, тыңайтқыш енгізу және т.б.) бірге жасайды.  Оларға жататындар: серийлық агрегаттар типтері АКП, РВК, АКР.

Топырақты өңдеуді экологизациялау әртүрлі табиғи және шаруашылық жағдайларға бейімделген техникалық құралдардың көптеген түрлерін пайдаланумен байланысты. Топырақты өңдеу машиналары жұмыс органдарының бірнеше түрлері жасалған (чизе​лдер, қопсытқыштар, саңылау салғыштар, қопсытатын-кесетін табандар, параплау және б. др.). Келешекте астықты дақылдарды өсіп-өндірудің ең маңызды бағыты минималды және нөлді технологияларды игеру.  Олар топыраққа деген механикалық әсерлер тәсілдерін бірнеше рет қысқартады.
Әдебиет: 2, с. 183 - 197; 3, с. 171 -.189; 11, с. 184-187; 14, с. 184-196. 

Бақылау сұрақтары:
1 Механизациялаудың жалпы экологиялық проблемаларын атаңыз.

2 Әртүрлі тракторларды пайдаланудың экологиялық аспектерін сипаттаңыз. 

3 Топырақты өңдеу құралдарына сипаттама беріңіз.

4 Топырақтың машиналық деградациялануын төмендету жолдарына сипаттама беріңіз.

5 Қозғалтқыштардың топыраққа деген әсерін нормалауға сипаттама беріңіз.

